
godine

Na osnovu tacke 1. Zakljucka o potrebi izrade Kodeksa Jedinstvenih nomotehnickih pravila
za izradu pravnih ropisa u institucijama Bosne 1 Hercegovine ("Sluzbeni glasnik BiH", broj
46/04) i ¢lana IV/4 a) Ustava Bosne i Hercegovine, Parlamentarna skupstine Bosne i
Hercegovine na sjednici Predstavni¢kog doma, odrZzanoj 12. januara 2005. godine, i sjednici
Doma naroda, odrzanoj 26. januara 2005. godine, usvojila je

JEDINSTVENA PRAVILA
ZA 1ZRADU PRAVNIH PROPISA U INSTITUCIJAMA BOSNE I HERCEGOVINE
DIO PRVI - UVODNE NAPOMENE

Clan 1.
(Obim primjene u odnosu na subjekte)

(1) Jedinstvenim pravilima za izradu propisa u institucijama Bosne i Hercegovine (u daljem
tekstu: pravila) odreduju se pravila kojih ¢e se pridrZavati nosioci normativnih poslova

prilikom pripreme propisa u institucijama Bosne i Hercegovine.

(2) Preporucuje se i drugim nosiocima normativnih poslova na niZzim nivoima vlasti u BiH
kao i Kancelariji visokog predstavnika u BiH da se pridrZzavaju ovih pravila.

(3) Ako se pravni propisi donose po hitnom postupku i u slu¢aju kada regulisu specifi¢na
pitanja na koja se, zbog svoje hitnosti, razlicite sadrZine 1 posebnosti u odnosu na druge
propise, ne mogu primijeniti ova pravila, nosioci izrade pravnih propisa nisu obavezni da ih se

pridrzavaju.

Clan 2.
(Obim primjene u odnosu na objekat)

(1) Pod propisom, u smislu ovih pravila, podrazumijeva se:
a) ustav,

b) sporazum (ukoliko je druga strana saglasna),



¢) zakon,

d) poslovnik,

e) odluka,

f) uputstvo,

g) pravilnik, i

h) drugi opsti pravni akti.

(2) Ova pravila mogu se primjenjivati i na pojedinacne akte, kao i na medunarodne
sporazume, rezolucije te na druge akte deklarativne prirode, ako priroda akta to dozvoljava.

DIO DRUGI - UNIFIKOVANA TEHNIKA IZRADE PROPISA
GLAVA I - SADRZAJ PROPISA

Clan 3.
(Struktura propisa)

(1) Propis ima sljedecu strukturu:

a) uvodni dio,

b) glavni dio, 1

¢) zavrsni dio.

(2) Ukoliko priroda propisa to zahtijeva, propis moze da ima i anekse.
Odjeljak A. Sadrzaj uvodnog dijela propisa

Clan 4.
(Uvodni dio)

(1) Uvodni dio pravnog propisa sadrzi:

a) preambulu,

b) naziv propisa,

c) predmet.

(2) Uvodni dio pravnog propisa moze da ukljucuje definicije.

Clan 5.
(Preambula)



(1) Preambula je dio propisa koji se nalazi na pocetku propisa, a sadrzi informacije o pravnom
osnovu za usvajanje propisa, odnosno odredbe iz kojih proizilazi ovlaS¢enje za njegovo
donoSenje.

(2) Preambula pravnog propisa predstavlja proceduralni put kojim propis dolazi do svoje
pravne snage, pozivajuéi se na propise vise pravne vaznosti, ime organa koji donosi propis,
broj sjednice na kojoj je organ usvojio propis, kao i datum usvajanja.

(3) Kada je organ koji donosi pravni propis prethodno obavezan da pribavi mis$ljenje ili
saglasnost nekog drugog organa, preambula treba da sadrzi i naziv organa koji je dao
miSljenje, odnosno saglasnost za donoSenje pravnog propisa.

(4) U preambuli se ne koriste skrac¢enice.
(5) Stavovi (1) i (2) ovog ¢lana ne odnose se na ustavne akte.

Clan 6.
(Naziv propisa)

(1) Naziv je dio propisa koji se stavlja iza preambule, a sadrzi osnovne informacije o materiji
koju propis ureduje i na osnovu kojih se on identifikuje.

(2) Naziv se mora ispisati bez skracenica i bez znakova interpunkcije.
(3) Naziv treba da bude izraz koji je sintetiCan, a opet adekvatan sadrZaju pravnog propisa.
Ako to nije moguce, jer su u propisu sadrZane razne materije, onda se u naziv unosi sinteti¢ni

sadrzaj one materije koja je za propis najznacajnija.

Clan 7.
(Pregled sadrzaja)

(1) Pregled sadrzaja je dio obrazloZenja, a sadrZi informacije o strukturi propisa.

(2) U formulisanju sadrZaja koristi se lista ili tabela, u kojima se sve podjele propisa i
njegovih ¢lanova oznacavaju brojevima i nazivima.

(3) Pregled sadrzaja potreban je narocito onda kad se propisom reguliSe neka nova materija ili
kad se radi o regulisanju sloZene materije.

(4) O eventualnoj potrebi objavljivanja pregleda sadrzaja u "Sluzbenom glasniku BiH"
odlucuje Sluzba za objavljivanje Doma naroda .

Clan 8.
(Predmet)

(1) Predmet je dio propisa koji se stavlja iza naziva ili ispod pregleda sadrZaja, a sadrzi
informacije o cilju propisa.

(2) U formulisanju predmeta trebalo bi spomenuti osnovni sadrZaj propisa koji vazi za cijeli
sadrZaj pravnog propisa.



Clan 9.
(Definicija)

(1) Definicija je dio propisa koji se stavlja iza predmeta, a sadrZi informaciju o znacenju
izraza koriS¢enog u propisima.

(2) U formulisanju definicije vazno je koristiti zajedni¢ke 1 nedvosmislene izraze koje nije
potrebno dalje definisati.

Odjeljak B. Sadrzaj glavnog dijela propisa

Clan 10.
(Glavni dio)

U glavnom dijelu pravnog propisa sadrZana je normativna snaga propisa i utvrdena pravila
koja ¢e sluziti za ostvarivanje postavljenih ciljeva, i moZe ukljuciti:

a) opSte principe,

b) pravaiobaveze,

c) ovlascenja,

d) primjene odredaba,
e) kaznene odredbe.

Clan 11.
(Opsti principi)
(1) Opéti principi su dio propisa koji se stavlja na pocetak glavnog dijela propisa, a sadrzi

informacije o klju¢nim vrijednostima koje propis regulise.

(2) Osim kada principi odgovaraju dobro poznatom pravnom konceptu, njihov sadrzaj treba
da bude jasno objasnjen.

Clan 12.
(Prava i obaveze)

(1) Prava i obaveze su dio propisa koji se stavlja iza opStih principa, ako postoje, a sadrzi
informacije o uticaju propisa na subjekte.

(2) Odredbe koje se ticu prava i obaveza trebalo bi definisati $to je jasnije moguce, s
posebnim osvrtom na njihov uticaj na budZzet.

Clan 13.
(Ovlaséenja)



(1) Ovlasc¢enja su dio propisa koji se stavlja iza prava i obaveza, ako postoje, a sadrzi
informacije o dodatnim podzakonskim aktima koje treba da usvoje razlic¢iti organi u sklopu
implementacije propisa.

(2) Ovlasc¢enje za donoSenje propisa:

a) upucuje na organ odgovoran za donosSenje podzakonskog akta,

b) upucuje na obim podzakonskog akta,

¢) ukljucuje vremensko ograni¢enje i moze da sadrzava i klauzulu da podzakonski akti
poslije izvjesnog vremena automatski prestaju da vaze.

Clan 14.
(Primjene odredaba)

(1) Primjene odredaba su dio propisa koji se stavlja iza ovla$¢enja, ako postoji, a sadrzi
informacije o institucijama i procedurama potrebnim pri primjeni propisa.

(2) Odredbe kojim se uspostavljaju nove institucije moraju ta¢no odrediti njihovu
odgovornost, rukovodnu strukturu i obaveze.

(3) Odredbe kojim se uspostavljaju procedure moraju ta¢no odrediti situacije u kojim se opSta
pravila upravnog postupka ne primjenjuju.

Clan 15.
(Kaznene odredbe)

(1) Kaznene odredbe su dio propisa koji se stavlja iza odredaba o primjeni, ako postoje, a
sadrZi informacije o sankcijama u slucaju krSenja odredene odredbe propisa.

(2) Svaka kaznena odredba ukazuje na kaZnjive radnje i sankcije, uzimajuci u obzir da se:
a) definicija kaznjive radnje odreduje bez mogucénosti razli¢itog tumacenja,

b) definicija sankcije odreduje u granicama minimuma i maksimuma.

(3) Krivicne sankcije utvrduju se samo zakonom.

Odjeljak C. Sadrzaj zavrSnog dijela propisa

Clan 16.
(Zavrsni dio)

U zavr$nom dijelu pravnog propisa sadrzana je informacija o vremenu kada propis stupa na
snagu i pocetni period njegove primjene, i moZze ukljuditi:

a) prelazne odredbe,

b) zavrSne odredbe,



¢) datiranje i potpisivanje.

Clan 17.
(Prelazne odredbe)

(1) Prelazne odredbe su dio propisa koji se stavlja na pocetak zavrSnog dijela propisa, a sadrzi
informacije i o posebnim okolnostima predvidenim za period pocetka primjene propisa.

(2) U prelazne odredbe ugraduju se odredbe o prelasku na novi sistem koji ureduje odredeni
odnos na razli¢it nacin.

Clan 18.
(Slucajevi, odnosno postupci koji ¢ekaju
pravosnazno rjesenje)

Prelazne odredbe reguliSu odnose koji do dana stupanja na snagu propisa nisu pravosnazno
okonc¢ani:

a) odredivanjem roka poslije kojeg ¢e se primjenjivati novi nacin za uredivanje slucajeva,
odnosno postupaka,

b) dopustanjem da se odnosi zapoceti na osnovu ranije odredbe dovrse, koristeci sljedec¢u
formulaciju:

"Svi slucajevi, odnosno postupci koji do dana stupanja na snagu ovog propisa nisu
pravosnazno okoncani zavrsice se po odredbama propisa koji je bio na snazi u vrijeme
donosenja'.

Clan 19.
(Ogranicavajuce odredbe)

(1) Ogranicavajuce odredbe su dio propisa koji se stavlja iza prelaznih odredaba, ako postoje,

a sadrzi informacije o posebnim ogranicenjima pri primjeni propisa u odnosu na mjesto i
vrijeme.

(2) Ogranicenja pri primjeni propisa u odnosu na mjesto moguce je rijesiti formulacijom:
"ovi propisi vaZe samo za....".
(3) Ogranicenja pri primjeni propisa u odnosu na vrijeme moguce je rijesiti formulacijom:

"ovi propisi vaze samo do... ili od... ".

Clan 20.
(Odredbe o stavljanju propisa van snage)

(1) Odredbe o stavljanju propisa van snage su dio propisa koji se stavlja poslije
ograni¢avajuc¢ih odredaba, ako postoje, a sadrZe informacije o propisima koji se stavljaju van
snage stupanjem na snagu novog propisa.



(2) Odredbe o stavljanju propisa van snage moraju jasno navesti svaki propis koji se stavlja
van snage.

Clan 21.
(Zavrsne odredbe)

(1) Zavrsne odredbe su dio propisa koji se stavlja iza prelazne odredbe, a sadrZi informacije o
tome kada propis stupa na snagu.

(2) Propis, u smislu ustavnih principa, stupa na snagu nakon isteka odredenog roka nakon
objavljivanja, i tako mora biti oznaceno. U slucaju zakona, to je period od osam dana, ali

nikada prije jednog dana od dana objavljivanja.

(3) Postojanje vremenske distance izmedu dana stupanja na snagu propisa i pocetka primjene
pojedinih odredaba propisa moguce je rijesiti formulacijom:

"Ovaj propis stupa na snagu dana od dana objavljivanja, a primjenjivace se od
godine."”

(4) U propisima se ne odreduje vrijeme njihovog objavljivanja. Propisi koje donose institucije
na koje se ova pravila odnose objavljuju se:

a) samo u "Sluzbenom glasniku Bosne i Hercegovine" (zakoni i drugi propisi koji se ti€u
javnosti),

b) uinternim glasilima ili na oglasnoj tabli (pojedinacni akti).

Clan 22.
(Datiranje)

(1) Datiranje je posebna vremenska klauzula koja se nalazi ispod teksta propisa i pokazuje
dan kada je propis nastao.

(2) Datiranje je formalan akt i moZe se izraziti na sljedeci nacin:

a) izvorni nacin - gdje kao datum nastanka propisa vazi onaj dan koji je naznacen ispod
objavljenog teksta propisa. To vaZi za sve propise osim za zakone.

b) neizvorni nacin - ako datum nastanka propisa nije oznacen, kao datum propisa vazi dan
objavljivanja sluzbenog glasnika u kome je propis bio objavljen.

Odjeljak D. Sadrzaj aneksa propisa

Clan 23.
(Svrha i vrijednost aneksa)

(1) Ako postoje prakti¢ni razlozi, zbog obimnosti ili posebnog nacina iskazivanja tehnickih
pravila ili podataka u normativnom dijelu propisa, ta pravila normiraju se kao aneksi.



(2) Aneksi su u svakom slu¢aju integralni dio propisa uz koji se donose, s tim da se u tekstu
zakona pozove na anekse.

Clan 24.
(Struktura aneksa)

(1) Aneksi moraju imati jednoobraznu strukturu i biti tako sacinjeni da sadrZaj bude jasan, uz
postivanje pravila nau¢ne discipline kojoj pripadaju.

(2) Ako ima viSe aneksa, oznacavaju se rimskim (rednim) brojevima.
GLAVA II - FORMA PROPISA
Odjeljak A. Unutrasnja podjela propisa

Clan 25.
(Vrste unutrasnjih podjela)

(1) Unutrasnja podjela propisa, s obzirom na formu, ide za tim da se dobije pregled materije
koja se reguliSe propisom s ciljem Sto lakSe upotrebe . Unutrasnja podjela propisa moZe se
vrsiti na:

a) dio,

b) glavu,

c) odjeljak.

(2) Propis i svaka unutrasnja podjela propisa ne mogu imati manje od dva ¢lana.

Clan 26.
(Dio)

(1) Propis moZze biti podijeljen najmanje na dva dijela. Dijelom je obuhvacena tematska
cjelina pravnog propisa.

(2) Dio se oznacava rednim brojem prema redoslijedu od broja jedan. Brojevi se piSu velikim
slovima. Primjer: DIO PRVIL.

(3) Dio moZe imati naziv. Ako se jedan dio naslovljava, naziv moraju imati svi dijelovi
propisa.

Clan 27.
(Glava)

(1) Dio moze biti podijeljen najmanje na dvije glave. Glava nastaje dijeljenjem jedne na vise
funkcionalnih ili smisaonih cjelina.

(2) Glava se oznacava rimskim brojem koji se piSe iza rije¢i "GLAVA". Primjer: GLAVA L



(3) Glava moZe imati naziv. Ako se naslovljava jedna, onda sve glave u propisu moraju imati
naziv.

Clan 28.
(Odjeljak)

(1) Odjeljak je sastavni dio glave, kao jedan od elemenata cjeline.

(2) Odjeljak se oznacava velikim slovom abecede iza kojeg se stavlja interpunkcijski znak
"tacka". Primjer: Odjeljak A.

(3) Odjeljak moZe imati naziv. Ako jedan odjeljak ima naziv, i svi ostali odjeljci moraju imati
nazive.

Odjeljak B. Clan i unutrasnja podjela

Clan 29.
(Clan)

(1) Clan sadr7i jednu ili viSe misli koje se mogu zaokruZiti u jednu logi¢ku cjelinu.

(2) Clan se oznadava arapskim brojem, po&inju¢i od broja jedan, a zatim po redoslijedu
brojevima do posljednjeg ¢lana u propisu.

(3) Clan ima naziv koji se upisuje ispod brojéane oznake i stavlja se u zagradu .

Clan 30.
(Unutrasnja podjela ¢lana)

(1) Clan se dijeli na:

a) stavove,

b) stavovi na tacke,
c) tacke na alineje.

(2) Odredbe clana, stava, taCke i alineje sastoje se od jedne recenice. Samo ako to interesi
razumljivosti zahtijevaju, odredba se moZe izuzetno sastojati od dvije ili viSe reCenica.

(3) Odredbe clana i stava uvijek se zavrSavaju interpunkcijskim znakom "tacka", a odredbe

taCke i alineje interpunkcijskim znakom "zapeta", "tacka zapeta" ili "tacka" i na kraju se
uvijek stavlja tacka.

Clan 31.
(Stav)

(1) Clan se moZe sastojati od jednog ili vise stavova.



(2) Stav se oznacava arapskim brojem, sa otvorenom zagradom ispred i zatvorenom zagradom
iza broja. Primjer: (1). Ako se ¢lan sastoji samo od jednog stava, taj stav se broj¢ano ne
oznacava.

Clan 32.
(Tacka)

(1) Stav se moze sastojati od dvije ili viSe tacaka.

(2) Tacka se oznacava malim slovom abecede ispred teksta odredbe po redoslijedu slova. Iza
slova se stavlja zagrada. Primjer: a).

Clan 33.
(Alineja)

(1) Tacka se moZe sastojati od dvije ili viSe alineja.

(2) Alineja se oznacava arapskim brojem, poc¢injuci od broja jedan, sa zatvorenom zagradom
iza. Primjer: 1).

GLAVA III - STIL PROPISA
Odjeljak A.Terminologija

Clan 34.
(Opsti principi terminologije)

(1) Propis se piSe jasnim stilom, jednostavnim rije¢ima i precizno izraZenim namjerama
zakonodavca.

(2) Terminologija koriS¢ena u propisima mora da bude:
a) jasna,

b) dosljedna,

c) precizna,

d) potrebna.

Clan 35.
(Jasna terminologija)

(1) U propisu se koristi terminologija uz $to je moguc¢e manje odstupanja od znacenja u
svakodnevnici, u odnosu na pravni i strucni smisao.

(2) KoriSc¢enje terminologije koja ima dva ili viSe znacenja trebalo bi izbjegavati. Ako to nije
moguce, zZeljeno znacenje treba definisati posebnom odredbom koja se nalazi u uvodnom
dijelu propisa.



Clan 36.
(Dosljedna terminologija)

(1) Upotreba terminologije u cijelom tekstu propisa treba da bude dosljedna, kao i u odnosu
na propise koji su na snazi.

(2) Kad se izraz u propisu upotrijebi u jednom znacenju, mora se u istom znacenju
upotrebljavati kroz cijeli propis.

Clan 37.
(Precizna terminologija)

(1) U propisu se koristi precizna terminologija, ¢ije pravne posljedice mogu da budu
nesumnjivo jasne.

(2) Koris¢enje uobicajenih, a nepreciznih odrednica "odmah", "bez odgadanja",

n n

"blagovremeno", "u pravilu" i sli¢no, trebalo bi, u odredivanju vremenskih rokova, §to je
moguce vise izbjegavati .

Clan 38.
(Terminologija)

(1) U propisu se koristi samo terminologija koja ima isto znacenje na jezicima u sluzbenoj
upotrebi u Bosni i Hercegovini.

(2) Upotrebu dva ili viSe izraza istog znacenja, koji se mogu izraziti samo jednim izrazom
istog znacenja, kao i strane izraze, treba izbjegavati.

(3) Strani izrazi (tudice) mogu se upotrebljavati u onom znacenju koje strani izraz ima na
jezicima u sluZzbenoj upotrebi u Bosni 1 Hercegovini.

(4) Upotrijebljeni strani izraz u propisu stavlja se u zagradu iza domaceg izraza istog
znacenja.

Odjeljak B. Pozivanje, navodenje i skracenice

Clan 39.
(Pozivanje)

(1) Ukazivanje u propisu na odredbe iz drugih propisa vrsi se pozivanjem, a ne ponavljanjem
same odredbe.

(2) Pozivanje na druge propise vrsi se na zatvoren i otvoren nacin:
a) zatvoreno pozivanje vrSi se pozivanjem na naziv propisa, oznac¢avajuci u zagradi pod
navodnicima naziv, broj i godinu objavljivanja sluzbenog glasila u kojem je objavljen propis

na koji se poziva sa svim izmjenama i dopunama,

b) otvoreno pozivanje vrsi se navodenjem generickog pojma za odredenu vrstu propisa, npr.
odluka ili zakon, i oblasti koja se reguliSe.



(3) U slucaju zatvorenog pozivanja na vise propisa razli¢itog naziva, znacaja i nomotehnickog
porijekla, redoslijed navodenja je prema njihovoj vaznosti: ustav, sporazum, zakon,
poslovnik, odluka, uputstvo, pravilnik 1 dr. Ako se mora pozvati na propis iste vaznosti (npr.
dva zakona), prvo se navodi propis koji je ranije objavljen.

Clan 40.
(Navodenje)

(1) Ukazivanje u propisu na dijelove istog propisa vrsi se navodenjem. Navodenje je moguce
rijeSiti formulacijama:

a) iz ¢lana x. ovog propisa”, ako se poziva na odredbu ¢lana, ili
b) iz stava (y) ovog ¢lana”, ako se poziva na odredbu stava.

(2) Koris¢enje izraza kao §to su: prethodni, sljedeci, naredni i sl., u svrhu navodenja, trebalo
bi izbjegavati.

Clan 41.
(Skracenice)

(1) U slucaju ponavljanja skracenica naziva ili drugih izraza kroz isti propis, koristi se samo
uopSteni naziv propisa rijecju "u daljem tekstu", koja se navodi u zagradi nakon
interpunkcijskog znaka "dvotacka".

(2) U slucaju ponavljanja, trebalo izbjegavati skracenice u kojima se pocetna slova
pojedinacne rijeci poprate tackom, osim kada je skra¢enica uobicajena.

Odjeljak C. Gramatika

Clan 42.
(Upotreba glagola)

Glagoli se u propisu upotrebljavaju u sadasnjem vremenu i u aktivnom obliku.

Clan 43.
(Upotreba jednine)

(1) Rijeci se u propisu upotrebljavaju u jednini.

(2) Nije ispravno alternativno odredivanje (u jednini i mnoZini) kao §to su: "dodjeljuje(ju)",

"n.on

"kandidatu(ima)", "relevantnog(ih)", "konstitutivnog(ih)", "vlasti(ima)".

Clan 44.
(Upotreba muskog ili Zenskog roda)

Rijeci se u propisu upotrebljavaju samo u muskom ili Zenskom rodu.

Clan 45.
(Pisanje brojeva)



(1) Brojevi upotrijebljeni u propisu pisu se slovima, osim kada se odreduju datumi i suma
novca.

(2) Navodenje brojeva u tekstu do broja 10 pise se slovima, a preko 10 brojevima.
GLAVA1V - IZMIJENE I POTVRDIVANIJE PROPISA
Odjeljak A. Izmjene i dopune

Clan 46.
(Svrha i obim izmjena i dopuna)

(1) Izmjene i dopune vrse se u slucajevima kada propisi ne odgovaraju izmjenama u pravnom
sistemu ili izmjenama u politici u odredenoj oblasti ili ih treba prilagoditi stvarnim
potrebama.

(2) Osnovni propis moze da bude izmijenjen u potpunosti, osim naziva propisa i datuma.

(3) Ako se viSe od polovine ¢lanova osnovnog propisa mijenja, odnosno dopunjuje, potrebno
je pristupiti donosenju novog propisa.

Clan 47.
(Nacin vrSenja izmjena i dopuna)

(1) Izmjene i dopune propisa mogu se vrSiti samo propisom iste vaznosti i u istom postupku
kao i propis koji se mijenja.

(2) Izmjenama i dopunama jednog propisa ne mogu se vrSiti promjene u propisu koji ureduje
drugu oblast.

(3) Izmjena propisa vrsi se tako da se jednim amandmanom obuhvacaju sve izmjene i dopune
koje se odnose na jedan ¢lan, a ukoliko se radi o izmjenama i dopunama koje sadrZe razlicite

ciljeve, odnosno svrhu, izmjena propisa vr$i se kroz vise amandmana na jedan ¢lan.

Clan 48.
(Naziv izmjena i dopuna)

(1) Naziv izmjena i dopuna u propisu treba da odgovara njegovom sadrzaju . Ako se vrsi:
a) samo jedna izmjena ili dopuna, propis se naziva "o izmjeni" ili "o dopuni",

b) jednaizmjena i viSe dopuna, propis se naziva "o izmjeni i dopunama", odnosno "o
izmjenama i dopuni",

¢) najmanje dvije izmjene i najmanje dvije dopune, propis se naziva "o izmjenama i
dopunama".

(2) U nazivu propisa o izmjenama i dopunama treba se u cjelini pozvati na naziv propisa koji
se mijenja.



Clan 49.
(Pozivanje na osnovni propis)

(1) Kada se mijenja izvorni tekst propisa, onda treba da stoji " osnovni tekst", a kada se vrsi
izmjena ve¢ izmijenjenog i dopunjenog propisa, onda treba da stoji " ovog propisa".

(2) Propis o izmjenama i dopunama treba u prvom ¢lanu da sadrZi pozivanje na osnovni
propis i oznaku prvog €lana koji se mijenja ili dopunjuje, a ostali lanovi prate redoslijed

teksta.

Clan 50.
(Formulacija izmjena propisa)

(1) Izmjenu propisa moguce je rijesiti formulacijama:
a) ako se mijenja Citav Clan,
"U propisu (naziv) ¢lan x. mijenja se i glasi:
'Clan x.
a b, c'";
b) ako se mijenja jedan dio, kao $to je stav,
"U clanu x. stav (1) mijenja se i glasi:
(1) a,b,c'";
¢) ako se mijenja jedna ili viSe rije¢i unutar jednog ¢lana,
"U clanu x. stavu (1) rijeci 'a,b,c' zamjenjuju se rijecima 'd,e,f."
(2) Ako se briSe neka odredba ili dio odredbe, izmjenu je moguce rijesiti formulacijom:
"U ¢lanu x. u stavu (1) rijeci 'a,b,c' se brisu."

(3) Istim formulacijama briSu se druge vrste odredaba viSeg oblika organizovanosti (recenica,

alineja, tacaka), s tim $to se umjesto izraza "rije¢i" upotrebljava termin za sadrZaj koji se
izostavlja.

Clan 51.
(Formulacija dopuna dijela propisa)

Ako se vr$i dopuna odredbe u propisu dodavanjem dijela propisa, kao npr. glave, dopunjeni
dio oznacava se istim brojem kao i prethodni dio iste vrste popra¢en progresivnim slovom.

Formulacija dopune glasi:

"Iza (poslije, nakon)Glave 12 dodaje se Odjeljak 12a koji glasi:- pogresan primjer



'Glava 12a
Clan xa'."

Clan 52.
(Formulacija dopune ¢lanova)

Ako se dopuna propisa vrsi dodavanjem ¢lana ili ¢lanova, novi ¢lan oznacava se istim brojem
kao 1 prethodni ¢lan popracen progresivnim slovom. Formulacija dopune glasi:

"U propisu (naziv) iza ¢lana x. dodaje se clan koji glasi:
'Clan xa.

a b, c'.

Clan 53.
(Formulacija dopune dijela ¢lanova)

(1) Ako se dopuna propisa vrsi dodavanjem, kao npr. stava ili stavova, formulacija je
sljedeca:

"U clanu x. iza stava (2) dodaje se novi stav (3) koji glasi
'(3) a,b,c"."”
(2) U slucaju iz stava (2), konsekvenca dopune moze da bude dvojaka:

a) ako se ¢lan x. sastoji od dva stava, onda je predloZena formulacija kona¢na, novi stav se
jednostavno dodaje uz progresivni broj ili slovo,

b) ako se ¢lan x. sastoji od tri ili viSe stavova, tada se odredba nastavlja jo§ jednim stavom
koji glasi:

"Dosadasnji stav (3) postaje stav (4)."
Odjeljak B. Precisceni tekst i ispravka propisa

Clan 54.
(PrecisSceni tekst)

(1) Kad institucija u kojoj se ova pravila primjenjuju zatrazi od svoje sluzbe da pripremi
preciSceni tekst, tome Ce se pristupiti na nacin iz ¢lana 53.ovih pravila tako Sto ¢e se
formulacijom: "precisceni tekst" ispod naziva propisa to oznaciti.

(2) Clanovi preciséenog teksta u tom sluéaju dobivaju novu numeraciju.

(3) Dopusteno je da su u precis¢enom tekstu sadrzane ispravke.



(4) PreciSc¢enti tekst propisa ne upucuje se u redovnu zakonodavnu proceduru i dostavlja se na
dalji postupak u skladu s Poslovnikom.

(5) Precisc¢eni tekst ima sluzbeni karakter i objavljuje se u sluzbenom glasilu.

Clan 55.
(Ispravka)

(1) Ispravkom se nakon objavljivanja vrsi promjena u propisu kojom se ispravljaju ocite
greske, odnosno razlike izmedu potpisane i objavljene verzije propisa.

(2) Institucija nadleZna za usvajanje propisa nadlezna je za ispravke u jednom od narednih
brojeva sluzbenog glasila.

(3) U ispravci se uporedo navode pogresan i ispravljeni tekst propisa, kao i mjesto, vrijeme i
organ koji je izvrSio ispravku.

Odjeljak C. Potvrdivanje odluka Visokog predstavnika za Bosnu i Hercegovinu

Clan 56.
(Zakon o potvrdivanju zakona)

Kada se radi o usvajanju odluka kojima je Visoki predstavnik za Bosnu i Hercegovinu
proglasio zakon na privremenim osnovama, u skladu s njegovim ovlas¢enjima, nadleZni
zakonodavni organ donosi zakon o njegovom usvajanju, bez izmjena 1 dopuna i dodatnih
uslova.

Clan 57.
(Sadrzaj zakona)

Zakon o usvajanju sadrzi: naziv odluke kojom je Visoki predstavnik za BiH proglasio zakon
na privremenim osnovama, broj sluzbenog glasila u kojem je objavljena odluka i datum
njenog stupanja na snagu, bez objavljivanja teksta zakona, npr:

"ZAKON O USVAJANJU ZAKONA "......
(citirati naziv zakona)

Clan 1.

(1) Ovim zakonom usvaja se Zakon...(citirati) koji je donio Visoki predstavnik za Bosnu i
Hercegovinu, objavijen u ........ (navesti sluzbeno glasilo i broj....).

(2) Zakon i svi prateci propisi doneseni u skladu s ovim zakonom primjenjuju se od dana
stupanja na snagu Zakona (navesti ranije sluZbeno glasilo u kojem je propis objavljen).

Clan 2.

"

Ovaj zakon objavice se u " sluzbenom glasilu....

DIO TRECI - UNIFIKOVANA TEHNIKA IZRADE OBRAZLOZENJA



GLAVA I - FORMA OBRAZLOZENJA

Clan 58.
(Obaveza dostavljanja obrazloZenja)

(1) Prilikom pripreme nacrta ili predloga propisa u institucijama Bosne i Hercegovine,
predlagac je duzan, uz nacrt ili predlog propisa, dostaviti obrazloZenje.

(2) Propisi uz koje se podnosi obrazlozenje su: ustav, nacrti i predlozi zakona, nacrti i predlozi
sporazuma, odluke, uputstva, zakljucci, deklaracije, rezolucije i svi drugi propisi iz
nadleZnosti institucija Bosne i Hercegovine, ukljucuju¢i i amandmane podnesene u
parlamentarnoj proceduri.

Clan 59.
(Struktura obrazlozenja)

Obrazlozenje se, u formi dodatka, podnosi kao poseban dokument uz nacrt ili predlog propisa
1 ne smatra se aneksom datog nacrta ili predloga propisa.

GLAVA II - STRUKTURA I SADRZAJ OBRAZLOZENJA

Clan 60.
(Sadrzaj obrazloZenja)

(1) Obrazlozenje propisa sadrZzi:

a) ustavno-pravni i zakonski osnov za uvodenje propisa,

b) razloge za uvodenje propisa i objasnjenje odabrane politike,

c) uskladenost propisa s evropskim zakonodavstvom,

d) sprovedbene mehanizme i nacin osiguravanja poStivanja propisa,

e) obrazloZenje finansijskih sredstava za sprovodenje propisa i finansijske efekte zakona,
f) opis konsultacija vodenih u procesu izrade propisa,

g) raspored eventualnog ponovnog preispitivanja uvedenog propisa.

(2) Ukoliko se ocijeni da priroda pojedinog propisa ne zahtijeva obrazlozenje po nekoj od
taCaka iz stava (1) ovog ¢lana, moguca su odstupanja. NadleZna institucija za donoSenje
propisa moZe odluciti da obrazloZenje nije potpuno i zahtijevati dodatna pojasnjenja od
obradivaca.

Clan 61.
(Ustavna i pravna provjera)

(1) Ustavno-pravni i zakonski osnov za uvodenje propisa sadrZi provjeru:



a) ustavnih 1 zakonskih ovlas¢enja za regulisanje pojedine materije i za donoSenje propisa,
b) uskladenosti prema postoje¢em zakonodavstu ukljucujuc¢i i medunarodne sporazume.

(2) Ukoliko je potrebno, ustavno-pravni i zakonski osnov ukljucuje i uskladenost propisa
prema obavezuju¢im pravnim principima poput pravne sigurnosti, srazmjernosti i jednakosti
pred zakonom, kao i s proceduralnim zahtjevima.

Clan 62.
(Razlog uvodenja propisa)

(1) Razlozi za uvodenje propisa i objasnjenje odabrane politike moraju da budu zasnovani na
jasnim dokazima da je problem u odabranoj materiji postojao i da je uvodenje propisa
opravdano, navodeci narocito:

a) analizu sadasnjeg stanja,
b) vrijednosti kojima se obradivac vodio i trenutnu politiku date institucije u vezi s njima, i

¢) vjerovatnocu dobiti od uvodenja propisa, zasnovanu na realnoj procjeni djelotvornosti
date institucije.

(2) Kad god je to moguce, razlozi za uvodenje propisa i objasnjenje odabrane politike takode
bi trebalo da budu zasnovani na dokazima da se vodila rasprava i o alternativnim formama
regulisanja date materije, poput ekonomskog regulisanja, neobavezujucih sporazuma,
samoregulisanja, prikazivanja informacija i drugih nenormativnih nac¢ina regulisanja.

Clan 63.
(Uskladenost sa zakonodavstvom EU)

(1) Kada se, s ciljem uskladivanja zakonodavstva BiH sa zakonodavstvom EU, vrsi izmjena i
dopuna postojeceg propisa ili se donosi novi propis, institucija koja priprema nacrt ili predlog
propisa nastoji obezbijediti i pregled usaglasenosti propisa sa pravnim nasljedem EU (acljuis
communautaire).

(2) Institucije BiH preuzimaju obavezu iz stava (1) ovog ¢lana postepeno i sukcesivno do
trenutka kada BiH, u postupku izvrSavanja ugovora s EU, otpo¢ne s obaveznim
uskladivanjem zakonodavstva, kada pregled usaglaSenosti propisa s pravnim nasljedem EU
postaje obavezujuci za svaku instituciju, u punom obimu.

Clan 64.
(Provjera sprovodenja)

(1) Sprovedbeni mehanizmi i nacin obezbjedivanja poStivanja propisa ticu se metoda
sprovodenja zakona i drugih propisa ili akata, odnosno strategija koje se koriste kako bi lica

na koja se propisi odnose ispostovala njegove odredbe.

(2) Metode 1 strategije iz stava (1) ovog €lana omogucuju da se utvrdi sljedece:



a) mjere i akcije za sprovodenje i postivanje propisa, a narocito obezbjedenje punih
administrativnih kapaciteta za izvrSenje zadataka i obaveza,

b) organi nadlezni za sprovodenje i rokovi koje oni treba da ispostuju, i

c) aktivnosti pomocu kojih se treba izbje¢i moguce sukobljavanje i nesporazumi sa licima
na koja se propis odnosi.

Clan 65.
(Procjena finansijskih sredstava i dobiti)

(1) Obrazlozenje finansijskih sredstava sadrzi procjenu potrebnih sredstava, izvora i metoda
obezbjedenja tih sredstava za sprovodenje propisa.

(2) Predlagac¢ obavezno iznosi procjenu oc¢ekivanih troskova i dobiti od uvodenja propisa i od
mogucih alternativa uvodenja propisa.

(3) Procjena iz stava (2) ovog ¢lana treba da bude na raspolaganju u dostupnom formatu
upravnim, izvrSnim i zakonodavnim organima u kojima se donose odluke.

(4) Procjene najvaznijih propisa ukljucuju i procjenu troSkova i dobiti glavnih podelemenata
propisa kako bi se razvrstali elementi koji su opravdani od onih koji nisu.

(5) Ukoliko je potrebno, procjena takode treba da obuhvati:

a) sve ekonomske troskove koje snose preduzeca, gradani i drugi nivoi vlasti koji su
nadlezZni za sprovodenje propisa,

b) troSkove odabira politike i administrativnih formal- nosti,

¢) administrativne i fiskalne troSkove uvodenja propisa kao i vanregulatornih alternativa,
ukljucujuéi i troskove sprovodenja propisa.

(6) U svakom slucaju, obradivac treba da prikaze razumnu procjenu o tome da su troSkovi
uvodenja propisa opravdani njihovim dobitima prije samog zapocinjanja uvodenja propisa.

Clan 66.
(Konsultacije medu institucijama)

(1) Svaki put kada proces uvodenja propisa zahtijeva ucesce vise od jedne institucije ili nivoa
vlasti, obrazlozenje sadrZi prikaz obavljenih konsultacija medu institucijama.

(2) Obradivac obrazlaze mehanizme koji su koriS¢eni kako bi se sprovele sve potrebne
konsultacije, ukljucujuci, u zavisnosti od slu¢aja, horizontalnu 1 vertikalnu koordinaciju i
saradnju medu institucijama i nivoima vlasti.

Clan 67.
(Revizije postojeéih propisa)



(1) Da bi se izbjegle situacije u kojima propisi postaju zastarjeli, nedosljedni ili loSe izradeni,
institucije Bosne i Hercegovine uspostavice sistem sistemske i periodicne revizije postojecih
propisa.

(2) U obrazloZenju, uz nacrt ili predlog propisa, obradiva¢ navodi vremenski raspored revizije
donesenog propisa, na nacin naveden u stavu (1) ovog ¢lana.

(3) Predlagac navodi i obavezu izvjeStavanja i odgovornosti.

(4) Predlagac propisa moZe ponovo preispitati potrebu za uvodenjem propisa i prije
vremenskog rasporeda iz stava (2) ovog Clana, ukoliko nastane promjena uslova nakon
donoSenja propisa. U tom slu€aju preduzimaju se sve potrebne mjere za revidiranje ili
ukidanje postojecih propisa.

DIO CETVRTI - ORGANIZACIJA POSLOVA ZA NORMATIVNE DJELATNOSTI
GLAVA I - NADLEZNE JEDINICE ILI SPECIJALIZOVANO OSOBLJE

Clan 68.
(Uspostavljanje jedinica ili specijalizovanog radnog mjesta)

(1) U skladu s Pravilnikom o unutras$njoj organizaciji i na precizan nacin, svaka institucija
ukljucena u proces izrade i obrade normativnih akata uspostavlja:

a) jedinicu za "normativne poslove", koju Cine dva ili viSe sluZbenika sa specijalnom
nadleznosS¢u za pripremu i obradu normativnih akata, ili

b) radno mjesto specijaliste za "normativne poslove", izri€ito nadleZnog za pripremu
normativnih akata.

(2) Ukoliko obim poslova na pripremi normativnih akata ne opravdava uspostavljanje jedinice
ili radnog mjesta isklju€ivo posvecenog "normativnim poslovima", odgovarajuci opis radnog
mjesta moZe da sadrzava i dodatne poslove, kao §to su upravno-pravni poslovi.

Clan 69.
(Struéni poslovi)

(1) Jedinica ili specijalizovano osoblje nadlezno za pripremu normativnih akata posjeduju
odgovarajucu visoku stru¢nu spremu i specijalistiCka znanja 1 iskustva u svim pitanjima koja
se tiCu sprovodenja ovih jedinstvenih pravila.

(2) S ciljem razvoja i usavrSavanja njihove stru¢nosti, nadleZne jedinice ili specijalizovano

osoblje imaju pravo na povremenu strucnu obuku, koju zajednicki organizuju i nadgledaju Sef
jedinice i nadlezni rukovodec¢i radnici u institucijama.

GLAVAII - POSTUPAK IZRADE PROPISA

Clan 70.
(Ovlascenje za pripremu propisa)



(1) Inicijativa organa vlasti za pripremanje normativnog akta pocinje uvrStavanjem tog akta u
plan rada tog organa.

(2) Prilikom formulisanja inicijative organ koji donosi plan:

a) zaduzuje jednu od institucija kao i druge koje ¢e u€estvovati pod njegovim nadzorom za
pripremu normativnog akta,

b) pojasnjava dovoljno jasno cilj normativnog akta koji se priprema,
¢) odreduje rok za podnesak nacrta normativnog akta.

Clan 71.
(Sastav tima za izradu propisa)

(1) ZaduZena institucija priprema normativni akt s jedinicom ili specijalizovanim osobljem
nadleZnim za normativne poslove, uz ucesce tima strucnjaka koji rade u datoj instituciji ili u
okviru njenih unutrasnjih organizacionih jedinica.

(2) Ukoliko se stru¢nost ne moze obezbijediti unutar institucije, rukovodilac institucije moze
podnijeti predlagacu, u zavisnosti od slucaja, zahtjev za formiranje savjetodavne radne grupe
koju ¢ine eksperti iz drugih institucija BiH. Radom radne grupe koordinira jedinica ili
specijalizovano osoblje nadleZno za normativne poslove u okviru institucije koja je dobila
zaduZenje za pripremu propisa.

(3) Ukoliko se stru¢nost ne moze obezbijediti u okviru institucija BiH, rukovodilac institucije
mozZe obezbijediti usluge eksperata van institucija. Ti eksperti, koji mogu biti domaci i strani,
djeluju pod nadzorom jedinice ili specijalizovanog osoblja nadleznog za normativne poslove u
okviru institucije koja je dobila zaduZenje za izradu propisa.

Clan 72.
(Priprema teza)

(1) Tim za izradu propisa priprema teze koje ocrtavaju osnovna opredjeljenja u vezi s
pripremom normativnog akta.

(2) Teze mogu da budu predstavljene u obliku ogranicenog broja alternativnih opcija za
regulisanje specifi¢ne materije.

Clan 73.
(Odobrenje teza)

(1) Tim za izradu propisa dostavlja teze rukovodiocu institucije radi odobrenja.

(2) U slucaju da postoje alternative u vezi sa specificnom materijom, odobrenje treba
naznaciti koja ¢e se od opcija razmatrati u daljem postupku.

Clan 74.
(Priprema prednacrta)



(1) U skladu s odobrenim tezama, tim za izradu propisa priprema prednacrt normativnog
akta.

(2) U pripremi prednacrta primjenjuju se kriterijumi koji su postavljeni u glavama od I do III
ovih jedinstvenih pravila. Jedinica ili specijalizovano osoblje nadlezno za normativne poslove
u datoj instituciji odrzava stalni protok informacija s nadleznim jedinicama predlagaca, u
odnosu na slucaj.

Clan 75.
(Proces konsultacije)

(1) Na osnovu prednacrta, tim za izradu propisa konsultuje se sa:

a) jedinicom ili licem zaduZenim za pripremu normativnih poslova u nadleznom
ministarstvu Bosne i Hercegovine, s ciljem obezbjedenja potrebnih budzetskih sredstava za
sprovodenje normativnog akta u pripremi,

b) jedinicom ili licem zaduZenim za pripremu norma- tivnih poslova u nadleznoj instituciji
za evropske integracije, s ciljem potvrde da je normativni akt u pripremi u skladu sa
zahtjevima Evropske unije,

(2) Isto osoblje, Sto je moguce vise, konsultuje se sa:

a) drugim institucijama Bosne i Hercegovine na koje se odnosi materija normativnog akta u
pripremi,

b) javnim organima na koje se odnosi materija normativnog akta u pripremi, ukljucujuci
nadleZne entitetske institucije i sve njihove administrativne jedinice;

¢) privatnim licima predstavljenim od registrovanih udruZenja gradana;
d) medunarodnim institucijama na koje se odnosi materija normativnog akta u pripremi.

Clan 76.
(Priprema nacrta)

(1) Na osnovu ishoda konsultacija, tim za izradu propisa priprema nacrt normativnog akta.
(2) U pripremi nacrta normativnog akta primjenjivace se kriterijumi odredeni u glavama od I
do III ovih jedinstvenih pravila. Jedinica ili lice zaduZeno za pripremu normativnih poslova u
datoj instituciji obezbjeduje konstantan protok informacija prema nadleznim jedinicama

Savjeta ministara Bosne i Hercegovine ili PredsjedniStva Bosne i Hercegovine.

Clan 77.
(Odobrenje nacrta)

(1) Tim za izradu propisa podnosi nacrt na odobrenje rukovodiocu institucije.

(2) U slucaju da je nacrt odobren, on ¢e biti proslijeden Savjetu ministara Bosne i
Hercegovine ili Predsjednistvu Bosne 1 Hercegovine, u odnosu na slucaj, popracen:



a) obrazloZenjem koji ispunjava kriterijume iz Glave II ovih jedinstvenih pravila,
b) tezama za izradu propisa, odobrenih od rukovodioca institucije,

¢) prednacrtom normativnog akta koriS¢enog kroz konsultacije,

d) dokumentacijom o obavljenim konsultacijama.

GLAVA III - OBEZBJEDPENJE IDENTICNOSTI PROPISA U SLUZBENIM
JEZICIMA

Clan 78.
(Identi¢nost propisa na trima sluzbenim jezicima)

(1) Odredbe propisa moraju da budu identi¢ne na sva tri sluZzbena jezika u Bosni 1
Hercegovini.

(2) Zahtjev za identi¢noS¢u propisa na trima sluZbenim jezicima primjenjuje se na propis u
trenutku predlaganja.

Clan 79.
(Interna jezic¢ka provjera)

(1) S ciljem obezbjedivanja jeziCke identi¢nosti propisa u procesu razmatranja i odlucivanja,
nadlezne sluzbe predlagaca propisa obezbijedice profesionalnog lektora.

(2) Lektor ¢e se savjetovati i asistirati stru¢njacima iz ¢lana 72. ovih pravila.
(3) Lektori su odgovorni za provjeru identi¢nosti teksta propisa u skladu s trima sluzbenim
jezicima.

Clan 80.

(Kona¢na jezicka provjera)

Prije sluzbenog objavljivanja u "Sluzbenom glasniku BiH", sve usvojene propise jezicki ¢e
provjeriti Sluzba za objavljivanje Doma naroda Parlamentarne skupstine BiH, s ciljem
obezbjedivanja tacnosti i identi¢nosti propisa na trima sluzbenim jezicima.

Clan 81.
(Komisija za jezi¢ku politiku u zakonodavstvu BiH)

(1) Uspostavlja se Komisija za jezi¢ku politiku u zakonodavstvu BiH, kojoj ¢e Sluzba za
objavljivanje Doma naroda Parlamentarne skupstine BiH biti sekretarijat.

(2) Komisija za jezicku politiku u zakonodavstvu BiH je tijelo koje se okuplja po potrebi i
sastoji se od Sest istaknutih pravnika, kao i Sest istaknutih stru¢njaka za jezik, koje imenuje
Dom naroda BiH. U Komisiji ¢e biti isti broj clanova iz reda tri konstitutivna naroda .

(3) Komisija za jezic¢ku politiku u zakonodavstvu BiH sastajace se najmanje jednom godiSnje
da:



a) odlucuje na osnovu Zalbi o pitanju jeziCke ispravnosti i istovjetnosti izraza u propisima
koji su na snazi,

b) sastavljai aZurira trojezicki sluzbeni leksikon izraza kori§¢enih u propisima,
¢) odlucuje o rje¢nicima i gramatickim pravilima koji ¢e se koristiti u narednoj godini.
DIO PETI - ZAVRSNE ODREDBE

Clan 82.
(Provjera ovih pravila)

(1) U roku od Sest mjeseci od dana stupanja na snagu ovih pravila, nadleZne institucije iz
Clana 1. (1) ugradice rjeSenja iz ovih pravila u svoja akta (poslovnici o radu, pravilnici i sl.).

(2) Institucije iz €lana 1. stava (1) ovih pravila ¢e najmanje jednom godiSnje sagledati sadrzaj
ovih pravila i njihovu prilagodenost praksi, s ciljem njihovog aZuriranja i konstantnog
dopunjavanja.

Clan 83.
(Stupanje na snagu)

Ova pravila stupaju na snagu osmog dana od dana objavljivanja u "SluZzbenom glasniku
BiH".

